
Dell’AneideCanto iv.





25.




Mà scompimmole, sù, sti frusciamiente:
Sempe starrimmo comme cane, e gatte?
Chesta è bregogna, affè, simmo pariente,
Facimmo pace, e stammo parapatte:
No matreminonio tutte dui contiente
Farrà Anea, e Dedone; e sti contratte
Nce metterranno ’n pace, e tu haverraje
Chello, che ’n core, machenanno vaje.




26.




Arde Dedone chiù che na fornace,
E ’nfi all’ossa lo fuoco l’è trasuto.
Le sia marito Anea, giache le piace,
Ed ecco ca sto chiaito s’è scomputo!
E all’uno, e all’autro pò puopolo audace
Aunite tutte doi darrimmo ajuto.
Serva a Troja Cartagene, e lo regno
De chesta a te pe dote lo consegno.




27.




Mà Cepregna vedea la gran chiappina
Ca chella have autro ’n core, autro a la vocca;
Ca vò spogliare Anca, la marranchina,
De lo regno de Talia, che le tocca:
Fegne essa pure, e dice; ò gran Regina,
A lassare st’accunto io sarria sciocca.
Chi potenno co tico ò ’n cielo, ò ’n terra
Havere pace, e voglia havere guerra?




28.




Mà restarrimmo tutte doi scornate,
Ne la Fortuna nce sarrà cortese:
Dubeto assaje, assaje, perchè li Fate
Chiammano Anca pe Rè d’autro paese.
E Giove pò vorrà,che a na cetate
E lo Trojano, e lo Cartagense
Se stiano aunite, e siano carne, e ogne?
Lloco te voglio, accorda ste zampogne.

